
Aprobacion definitiva da Ordenanza ndm. 40 reguladora do prezo publico para a prestacion do servizo do Punto de Atencidn & Infancia de Laxe
ANUNCIO

Aprobacion definitiva da Ordenanza nim. 40 reguladora do prezo publico para a prestacion do servizo do Punto de
Atencion a Infancia de Laxe

O Pleno da Corporacion en sesion extraordinaria realizada o 15 de xullo de 2026, acordou aprobar inicialmente a
Ordenanza nudm. 40 reguladora do prezo publico para a prestaciéon do servizo do Punto de Atencién a Infancia de Laxe.

Transcorrido o prazo de 30 dias de exposicion publica sen alegacions a mesma, considérase aprobada definitivamente
e publicase integramente de conformidade co establecido no art. 70.2 da Lei reguladora das bases de réxime local.

Contra esta disposicion administrativa de caracter xeral non cabera recurso en via administrativa, de acordo do artigo
112.3 da Le 39/2015, do 1 de outubro, do procedemento administrativo comun das administracions publicas, se ben se
podera impugnar directamente diante da xurisdicién contencioso administrativa.

De conformidade co establecido no art. 46 en relacién co 10.1 b), da Lei 29/1998, do 23 de xullo, reguladora da xuris-
dicién contencioso-administrativa, contra o presente acordo, as persoas interesadas poderan interpor recurso contencioso
administrativo diante da sala do contencioso-administrativo do Tribunal Superior de Xustiza de Galicia, no prazo de dous
meses, contados a partir do dia seguinte ao de publicacién deste anuncio no Boletin Oficial da Provincia.

O texto integro da Ordenanza ndm. 40 reguladora do prezo publico para a prestacién do servizo do Punto de Atencion
a Infancia de Laxe, aprobado con caracter definitivo, é o seguinte:

ORDENANZA NUM. 40 REGULADORA DO

PREZO PUBLICO DO SERVIZO DO PUNTO DE ATENCION A INFANCIA (PAI)

ARTIGO 1.- FUNDAMENTO E OBXECTO

En uso das facultades recoiiecidas as entidades locais no artigo 140 da Constitucién espafiola e no artigo 4.1.a) da Lei
7/1985, de 2 de abril, reguladora das Bases do Réxime Local, e de conformidade co disposto nos artigos 41 a 47 e 127
do Real Decreto Lexislativo 2/2004, de 5 de marzo, polo que se aproba o texto refundido da Lei Reguladora das Facendas
Locais, o Concello de Laxe establece e regula, mediante a presente ordenanza, o prezo publico pola prestacion do servizo
publico do Punto de Atencidn a Infancia (en diante, PAI).

O presente prezo publico ten por obxecto regular a participacion das persoas usuarias no financiamento dos servizos
de atencion educativa, asistencia, e outros servizos complementarios, prestados no mencionado PAlI do Concello de Laxe,
de acordo coa normativa autonémica vixente pola que se regula o réxime de prezos das escolas infantis de O a 3 anos,
dependentes da Xunta de Galicia.

As tarifas, bonificacions e demais condiciéns econémicas aplicables determinaranse nos artigos seguintes da presente
ordenanza.

ARTIGO 2.- SUXETO PASIVO

O suxeito pasivo legal do prezo publico € a persoa que exerce a garda, tutela ou representacion legal dos menores
matriculados e admitidos no PAI do Concello de Laxe.

Asi mesmo, poderan estar obrigadas ao pagamento persoas fisicas ou xuridicas que, de forma voluntaria, asuman as
obrigas econdémicas derivadas da utilizacién do servizo.

ARTIGO 3.- OBRIGA DE PAGAMENTO

A obriga de pagamento do prezo publico regulado nesta Ordenanza xurde desde o momento en que se lle presta o ser-
vizo ao beneficiario, e sera efectuada polas persoas obrigadas sinaladas no Artigo 2, nos termos establecidos no presente
articulado.

ARTIGO 4.- UNIDADE FAMILIAR E RENDA PER CAPITA

a. Unidade familiar: para os efectos da presente ordenanza, entenderase por unidade familiar a integrada pola
persoa menor usuaria do servizo, 0s seus proxenitores, titores ou persoas que exerzan a garda legal, asi como
polos seus irmans e irmas menores, ou maiores de idade que convivan no domicilio familiar. Nos supostos de
separacion, divorcio, nulidade matrimonial ou situaciéns analogas, a unidade familiar estara integrada pola per-
soa menor usuaria, polo proxenitor ou responsable legal co que conviva habitualmente e polos irmans ou irmas
que convivan con ela.

En todo caso, a determinacion da composicién da unidade familiar realizarase de conformidade co previsto na
normativa autonémica vixente da Xunta de Galicia aplicable nesta materia.

b. Renda per capita mensual: para os efectos da presente ordenanza, a renda per capita mensual da unidade familiar
obterase dividindo a renda anual computable da unidade familiar entre doce mensualidades e entre o nimero de
membros que integran a unidade familiar.

A férmula de céalculo é a seguinte: Renda per capita mensual = Renda anual computable da unidade familiar / 12 /
numero de membros da unidade familiar.

A determinacién da renda anual computable, asi como dos ingresos que deban incluirse ou excluirse para o seu
calculo, realizarase de conformidade coa normativa autonémica e estatal vixente e aplicable nesta materia.
ARTIGO 5.- CONTIAS DO PREZO PUBLICO
1. Establécense as seguintes contias polos servizos prestados no PAI:
1. Matricula
A formalizacién da matricula para cada curso escolar dara lugar ao pagamento dunha contia de cen euros (100,00 €)
en concepto de reserva e formalizacion de praza.
2. Atencion educativa
O prezo publico mensual correspondente a atencion educativa en xornada completa, determinarase en funcién da renda
per capita mensual da unidade familiar, conforme aos tramos e contias que se establecen na seguinte taboa, de acordo co
disposto no Decreto 49/2012, de 19 de xaneiro, polo que se aproba o réxime de prezos das escolas infantis de 0 a 3 anos,

dependentes desta Conselleria, e coa Resoluciéon de 10 de maio de 2017, pola que se actualizan os prezos das escolas
infantis dependentes da Axencia Galega de Servizos Sociais.

TRAMOS DE RENDA PER CAPITA DA UNIDADE FAMILIAR ATENCION EDUCATIVA

Inferior ao 30 % do IPREM 0,00 €
Entre 0 30 % do IPREM e inferiores ao 50 % do IPREM 0,00 €
Entre 0 50 % do IPREM e inferiores ao 75 % do IPREM 3491 €
Entre 0 75% do IPREM e inferiores ao 100 % do IPREM 69,81 €
Entre 0 100% do IPREM e inferiores ao 125 % do IPREM 112,13 €
Entre 0 125 % do IPREM e inferiores ao 150 % do IPREM 133,29 €
Entre 0 150% do IPREM e 0 200% do IPREM 147,05 €
Superiores ao 200 % do IPREM 169,26 €

Os importes recollidos na taboa seran de aplicacion as prazas en modalidade de xornada completa. No caso das prazas
en modalidade de media xornada, sera de aplicacién o 50 % do importe que corresponda segundo o tramo de renda per
capita da unidade familiar.

As tarifas establecidas para a atencion educativa teranse en conta exclusivamente aos efectos da determinacion da
contia da subvencion correspondente a gratuidade do servizo do Punto de Atencién a Infancia do Concello de Laxe.

De conformidade coa disposicion adicional novena da Lei 13/2008, de 3 de decembro, de servizos sociais de Galicia,
e coa restante normativa autonémica de desenvolvemento, a Administracion autonémica aboara a contia equivalente a par-
ticipacion econémica que corresponderia as familias en funcién da sua renda, polo que as persoas usuarias non deberan
satisfacer cantidade algunha pola atencién educativa ordinaria.

ARTIGO 6.- EXENCIONS, BONIFICACIONS E REDUCIONS
Bonificacion do 100 % pola gratuidade da matricula e da atencion educativa

De acordo coa medida de gratuidade da atencion educativa nas escolas infantis de 0 a 3 anos, implantada pola

Xunta de Galicia, o prezo publico correspondente a matricula e a atencién educativa en xornada ordinaria sera
bonificado ao 100 % para todas as persoas usuarias.

As devanditas bonificacions establécense de acordo coa politica de gratuidade implantada pola Xunta de Galicia. Por
tanto, as familias non aboaran importe algun pola atencién educativa, permanecendo o prezo publico como marco
xuridico de referencia para a aplicacion das devanditas bonificaciéns.

Para os efectos da sua xestion administrativa e econémica, a matricula e a atenciéon educativa estaran suxeitas ao
prezo publico establecido nesta ordenanza, procedéndose a determinacion da cota correspondente e a aplicacion
da bonificacion do 100 %, de xeito que a liquidacion resultante para as persoas usuarias sera dun importe de cero
euros (0,00 €). A aplicacién da bonificacion non supén a desaparicion do prezo publico, que se mantén como refe-
rencia para a cuantificacion do servizo prestado e para a xustificacion das medidas de gratuidade financiadas polas
administraciéns publicas.

De acordo co establecido no artigo 9 do Regulamento deste servizo, as persoas solicitantes achegaran, cando
proceda, a documentacion acreditativa dos ingresos da unidade familiar, cando estes non poidan ser comprobados
mediante consulta dos datos tributarios, ou cando non deriven exclusivamente de rendas do traballo por conta allea,
incluindo certificacions de prestacions, pensions, desemprego, rendas procedentes do estranxeiro, rendementos de
alugueres, actividades econémicas ou calquera outro ingreso computable.

Particularidades por ingreso posterior, cambio de centro ou faltas xustificadas

1. No caso de que un menor ingrese no centro tras o dia 15 do mes, aplicarase un desconto do 50 % da contia mensual
correspondente para ese mes.

2. No suposto de cambio de centro municipal ou traslado de praza dentro do mesmo Concello, o prezo publico sera
recalculado proporcionalmente ao periodo de prestacion efectiva do servizo.

Estes cambios adaptaranse a calquera variacién ou modificacién normativa.

ARTIGO 7.- INFRACCIONS E SANCIONS

En todo o relativo a calificacion de infracciéns e a imposicion de sanciéns derivadas do incumprimento das obrigas
establecidas nesta Ordenanza, aplicarase o previsto na normativa aplicable sobre prezos publicos e réxime sancionador
das entidades locais, incluidas as suas disposicions de desenvolvemento, asi como as normas que regulan as infraccions
e sancions en materia tributaria e administrativa, en particular as contidas no Real Decreto Lexislativo 2/2004, de 5 de
marzo, polo que se aproba o texto refundido da Lei Reguladora das Facendas Locais, e demais normativa autonémica e
local vixente.

En todo caso, a determinacion concreta da infraccion e da sancidén debera respectar os principios de tipicidade, propor-
cionalidade, publicidade e defensa reconecidos na normativa xeral aplicable.

ARTIGO 8.- LEXISLACION APLICABLE
En todo o non previsto no presente acordo, aplicaranse as disposicions contidas no seguinte marco normativo:
1. Lei 7/1985, de 2 de abril, Reguladora das Bases do Réxime Local.

2. Texto Refundido da Lei Reguladora das Facendas Locais, aprobado polo Real Decreto Lexislativo 2/2004, de 5
de marzo.

Lei 8/1989, de 13 de abril, de Taxas e Prezos Publicos.
Regulamento Xeral de Recadacion, aprobado polo Real Decreto 939/2005, de 29 de xullo.

Decreto 49/2012, de 19 de xaneiro, polo que se aproba o réxime de prezos das escolas infantis de O a 3 anos,
dependentes da Conselleria de Traballo e Benestar, que establece os tramos de renda e as tarifas base para
a atencion educativa e os servizos complementarios.

6. Resolucion do 10 de maio de 2017, pola que se actualizan os prezos das escolas infantis dependentes da
Axencia Galega de Servizos Sociais.

7. Orde de 2 de xullo de 2025, pola que se regulan as bases para a concesion de axudas a entidades privadas
para o fomento da gratuidade da atencion educativa en escolas infantis de 0 a 3 anos para o curso 2025/26.

8. Orde de 18 de agosto de 2025, pola que se regulan as bases para a concesion de axudas para o funciona-
mento e gratuidade da atencion educativa en escolas infantis de 0 a 3 anos e puntos de atencion a infancia
de titularidade municipal para o curso 2025/26.

9. Regulamento (UE) 2016/679 e Lei Organica 3/2018, de Proteccion de Datos persoais e garantia dos dereitos
dixitais.

10. Calquera outra normativa estatal, autonémica ou local que resulte aplicable a regulacion do presente prezo
publico e a sua recadacion.

Esta enumeracion non limita a aplicacién de normas posteriores que modifiquen ou desenvolvan as disponibles, garan-
tindo o respecto a normativa vixente en todo momento.

DISPOSICION FINAL

A presente Ordenanza entrara en vigor trala sta aprobaciéon con caracter definitivo, a publicacién do texto integro da
mesma no Boletin Oficial da Provincia (BOP da Coruna), e continuara en vigor en tanto non se derrogue ou modifique por
acordo plenario ou disposicion legal de caracter xeral.

Laxe, 2 de setembro de 2026
O alcalde, Francisco Charlin Oréns
2026/5754

